
Sëul sun streda, y manaci
de me dleghé cun dut chël che ie ntëur a mé,
mi dumbria, zënza fadia
me lascia sëul, sci mé, per jì a se tripé.
Ora de nia, vëiji té
cun ti gran uedli des da ntënder che te ues mé mé,
ce fadia, te fé capì
tu ne me fejes no ciaut no frëit,
la porta ie iló, cëla de te n jì!

Tu ne ies nia dut per mé
te fejes paruda che l ie bel da se daudé
tu ne ies nia mi dumbria, te lasces n sëni...
zënza ntacé!

Sëul sun streda, y manaci
de me dleghé cun dut chël che ie ntëur a mé,
mi dumbria, zënza fadia
me lascia sëul, sci mé, per jì a se tripé.

Mi ntegrazion, bel da ejëmpl
sci, zënza pensieres me sparani de pensé
y l fin dl'ena, n cumpania
se parons la sëit, oé,



nsci scumëncia l se dleghé.

Tu ne ies nia dut per mé
te fejes paruda che l ie bel da se daudé
tu ne ies nia mi dumbria, te lasces n sëni...
zënza ntacé!




